
Numri i dokumentit: 04681349
C.nr.2819/17

GJYKATA THEMELORE NE PRISHTINE, Departamenti i Pérgjithshém - Divizioni Civil, me
gjygtarin Nexhat Qallapeku, né ¢éshtjen juridike kontestimore té paditésit B.S, nga Prishtina, té
cilin e pérfagéson Shoqéria e Avokatéve “Avokatura Istrefi” Sh.A., me seli n€ Prishting,
rruga”Bill Clinton”, Hyrja numér 69, numér 1, kundér té paditurés “ P.....” SH.P.K, té cilén e
pérfagéson Albin Xhemaili, avokat né Prishtiné, Rruga “Holgen Petersen”, Objekti ‘“Park
Residence”, hyrja 4, kati 0, numér 2, me objekt té& kontestit kompensim démi, vlera e kontestit
3,001.60€, pas mbajtjes sé shqyrtimit kryesor publik, té datés 16.08.2023, t€ mbajtur me prani té

pérfagésuesve té paléve ndérgjygése, me daté 01.09.2023, mori kété:

AKTGIYKIM

I.  APROVOHET PJESERISHT si e bazuar kérkesépadia e paditésit B.S, nga Prishtina.

II. DETYROHET e paditura P....Sh.A., me seli né Fushé Kosové, qé emér té démit té
material dhe jo material lidhur me Iéndimin né puné, té datés 04.09.2017, pér 80% té

pérgjegjésisé, paditésin ta démshpérblej né shumat si vijon:
Né emér té démit jo material:

- Pér dhimbje trupore - fizike, ShHUMEN Prej.....cccovvviiiiiiiiiee 640.00€

- P&r frikén e pésuar, SNUMEN Prej.......cccooviiiiiiiiiieieere e 528.00€

Né emér té démit material:

- Pér ushqgim té pérforcuar, SNUMEN Prej.......ccovvivieieiiiiieie e 100.80€
- Pér pérkujdesje té personit té huaj, SNUMEN Prej .....ccooovvvvervieenieieiieienn 100.80€

I1l.  DETYROHET e paditura gé prestimet si né pikén Il té dispozitivit té kétij aktgjykimi,
paditésit t’ia paguaj me kamaté ligjore prej 8% né vit, nga data e marrjes s€ kétij
aktgjykimi, 01.09.2023, e deri né pagesén e térésishme, té gjitha kéto né afat prej 15
ditésh nga dita e pranimit té kétij aktgjykimi, nén kércénim té pérmbarimit me detyrim.

IV. REFUZOHET pjesa tjetér e kérkesépadisé sé paditésit, mbi shumat e aprovuara si né
pikén Il té dispozitivit té& kétij aktgjykimi, dhe até: né emér t€ démit jo material pér
dhimbje trupore - fizike shuma prej 640.00€ dhe pér friken e pésuar shuma prej 528.00€,
S| E PABAZUAR.

V. DETYROHET e paditura g€ paditésit t’ia kompensoj shpenzimet e procedurés
kontestimore né lartési prej 1,149.00€ (njémijé e njéqind e dyzet e nénté euro), né afat
prej 15 ditésh nga dita e pranimit té kétij aktgjykimi, nén kércénim té pérmbarimit me

detyrim.

Arsyetim

Paditési, B.S, nga Prishtina, pérmes pérfagésuesit té tij, me daté 23.10.2017, né kété gjykaté, ka
parashtruar padi, kundér té paditurés P.....Sh.p.k, me seli né Fushé Kosové, me objekt kontesti

kompensim démi.

Paditési, pérmes pérfagésuesit té tij t€ autorizuar, né padi, seancat gjyqésore dhe fjalén
pérfundimtare, ka theksuar se ka gené i punésuar tek e paditura, né vendin e punés punétor
pompe. Me daté 04.09.2017, rreth orés 08.40, derisa ishte né vendin e tij té punés, né Bresje
Fushé Kosové, duke furnizuar me derivate (plin) veturén e njé klienti ka filluar té rrjedh plin,
gjaté térhegjes sé dorezés nga vetura e klientit ka ardhur deri tek Iéndimi i paditésit, té gjitha kéto
té konstatuara né raportin zyrtar té punés me numér 01 nr.25-71/2017. Me tej ka theksuar se né
kété fatkeqgési paditési ka pésuar 1éndime trupore, si djegie e té dy duarve, léndime né kémbén e
djathté dhe Iéndime té tjera. Mbi bazén e késaj, duke u bazuar né nenin 5 dhe 6, paragrafi 3, té
Ligjit pér Siguriné dhe Shéndetin né Puné, lidhur me nenin 60 té Ligjit té Punés dhe Ligjin pér
Marrédhéniet e Detyrimeve, i ka propozuar gjykatés qé ta aprovoj si té bazuar kérkesépadiné e
paditésit, ta detyrojé té paditurén gé démin e pésuar paditési nga Iéndimi né puné me daté
04.09.2017, nga baza e pérgjegjésisé objektive, pér 80% té pérgjegjésisé, ta detyroj té paditurén
qé t’ia kompensoj démin né lartési t€ pérgjithshme prej 3,001.60€, nga té cilat pér dhembjet
fizike shumén prej 1,600,00€, pér friken shumén prej 1,200.00€, pér ndihmén e personit té treté

100.80€, pér ushqim té pérforcuar 100.80€,t€ gjitha kéto me kamaté né lartési prej 8% nga data

e marrjes sé aktgjykimit e deri né pagesé definitive.
Shpenzimet e procedurés kontestimore i ka kérkuar.

E paditura, pérmes pérfagésueses sé saj, né pérgjigje né padi, seanca gjygésore dhe fjalén
pérfundimtare, e ka kontestuar bazén juridike té kérkesépadisé, me pretendimin se paditési e ka
shkaktuar veté aksidentin, si pasoj e neglizhencés sé tij, pér cka e paditura nuk mund té mbahet
pérgjegjése pér Iéndimet gé i ka pésuar né aksident. Tutje ka theksuar se kérkesépadia nuk éshté
e bazuar né ligj pasi qé e njéjta nuk éshté vértetuar nga provat e administruara gjaté késaj
céshtjeje kontestimore. Mbi bazén e késaj i ka propozuar gjykatés qé ta refuzoj né térési si té
pabazuar kérkesépadiné e paditésit.

Shpenzimet e procedurés kontestimore i ka kérkuar.

Gjykata né kété céshtje juridike kontestimore, me gellim té vértetim té ploté dhe té drejté té
gjendjes faktike, sipas propozimit té paléve, ka zhvilluar procedurén e té provuarit dhe ka
administruar provat si né vijim: Raportin Zyrtar té Trupés Ekzekutive té Inspektoratit té Punés
me numér 01.nr.25-71/2017, té datés 27.09.2017, Vendimin e Trupés Ekzekutive té Inspektoratit
té Punés me numér 01.nr.25-71/2017A, té datés 28.09.2017, Raportin mjekésor me numér
protokolli 35630, té datés 04.09.2017, léshuar nga Qendra Emergjente Prishtiné, Ekspertizén nga
Iémi Mbrojtja dhe Siguria né puné - shkaget e lIéndimit né puné té punétorit B.S, punuar nga
eksperti Azem Kygyku, 02.11.2022, Ekspertizén mjekésore nga Iémi i Ortopedisé, Kirurgjisé
Plastike dhe Psikiatrisé, punuar me datés 07.06.2023, nga ekspertét Dr. Milazim Haxholli -
Ortoped, Dr.Zené Buja — Kirurg Plastik dhe Dr. Nazmije Musliu — Psikiatér.

Pasi qé Gjykata béri vlerésimin e secilés prové veg e veg dhe té gjithave sé bashku, mbéshtetur
né dispozitat e nenit 8 té Ligjit Nr.03/L-006 pér procedurén kontestimore, i plotésuar dhe
ndryshuar me Ligjin Nr. 04/L-118 (LPK), e aprovoi pjesérisht kérkesépadiné e paditésit dhe
vendosi si né dispozitiv té kétij aktgjykimi.

Mes paléve ndérgjygése nuk ishte kontestues fakti se paditési B.S, nga Prishtina, me daté
17.08.2017, ka gené né marrédhénie pune tek e paditura, me detyré punétor pompe, né njésiné
numér 34 té té paditurés, Bresje, Fushé Kosové, sikurse nuk ishte kontestues fakti se né kété
daté, i njéjti, deri sa ishte duke kryer detyrat e tij té punés — furnizim té automjetit me derivate

(plin), kishte pésuar Iéndime trupore.

Duke gené se né rastin konkret nuk ishte kontestues fakti i 1éndimit té€ paditésit né puné, me
propozimin e palés paditése, me géllim qé té vértetohen I&shimet eventuale té ndérgjygésve né
shkaktimin e aksidentit, Gjykata ka béré nxjerrjen e provés me ekspertizé nga lIémi Siguria dhe

Mbrojtja né puné.

Eksperti Azem Kyqyku, né ekspertizén e datés 02.11.2022, si dhe sgarimeve né seanca
gjyqésore, ka konstatuar se aksidenti né puné i datés 04.09.2017, ka ndodhur gjaté kohés sa ka
gené duke vendosur GLN/LPG (propan-buan gazin) né rezervuarin e automjetit té klientit.
Léndimi i punétorit ka ndodhur nga kontakti me vrushkullin e gazit té dalur nga gryka e
injektorit, respektivisht nga gryka gé shérben pér vendosjen e gazit né rezervuarin e automjetit.
Eksperti ka konstatuar se shkaget e léndimit né puné jané léshimet e punédhénésit dhe
punémarrésit. Léshim i punédhénésit jané: nuk ka béré vlerésimin e rrezikshmérisé sé vendeve
té punés, nuk ka trajnuar punétorin nga lIémia e Sigurisé dhe Mbrojtjes né Puné, nuk ka pajisur
punétoritn me PPM adekuate, gé né kété rast dorézat kané gené té réndésishme, nuk ka dérguar
punétorin né kontrollim mjekésor para angazhimit né puné pér t€ marrur mendimin e mjekéve
se i njéjti a i plotéson kushtet shéndetsore, fizike dhe psiqike pér t'u angazhuar né punét konkrete,
nuk ka paraqitur déshmi se pajisja shpérndarése, respektivisht injektor/pishtoli i saj ka gené né
gjendje té rregullt teknike né kohén e ndodhjes sé aksidentit. Eksperti ka konstatuar se edhe pse
punémarrési nuk ka pasur trajnime té kryera dhe nuk ka pasur pérvojé té gjaté té punés tek e
paditura, i njéjti ka pasur udhézime pér puné té shkruara né shpérndarésin e GLN-sé. Andaj, si
léshim té punémarrésit ka gjetur: nuk ka pasur vémendjen dhe koncentrimin e duhur gjaté
kryerjes sé veprimit, sepse nése pishtoli ka dalur prej grykés sé rezervoarit si pasojé e
mosfunksionimit t& nofullave gé e sigurojné géndrimin e pishtolit né grykén e rezervoarit té
automjetit gjaté mbushjes, ai e ka mbajtur me doré té shtypur pishtolin. Né momentin gé pishtoli
éshté nxjerrur ose ka dalur prej grykés, doréza qgé e hap ventilin e rrjedhjes sé gazit éshté dashté
t& mos mbahet e shtypur dhe t& mos kthehet, ose mos té lejohet té kthehet, gryka e pishtolit kah
trupi i punétorit. Rasti tregon se punétori e ka humbur koncentrimin dhe nuk ka mundur t'i
kontrolloi veprimet e veta. Eksperti ka konstatuar se né kété rast domonojné Iéshimet e

punédhénésit.

Gjykata, ekspertizén nga mbrojtja dhe siguria né puné e ka pranuar né térési si té besueshme,
pasi gé e njéjta, né vlerésimin e gjykatés, ishte e punuar né ményré profesionale dhe e
argumentuar, brenda véllimit té detyrave té dhéna nga gjykata, duke ofruar té dhéna lidhur me

vértetimin e fakteve vendimtare né kété ¢éshtje kontestimore.

Nga Raporti zyrtar i Trupés Ekzekutive té Inspektoratit té€ Punés, me numér 01.nr.25-71/2017, i
datés 27.09.2017, gjykata ka provuar faktin se e paditura nuk ka ndérmarr veprimet ligjore pér
njoftimin e Inspektoratit t¢ Punés lidhur me 1éndimin né vendin e punés, té datés 17.08.2017, té
kétu paditésit B.S.

Nga vendimi numér O01.Nr.25- 71/2017A, i datés 28.09.2017, té Trupés Ekzekutive té
Inspektoratit té Punés, gjykata ka vértetuar faktin se pér shkak té mos lajmérimit té Iéndimit né
puné té punétorit B.S, ndaj té paditurés éshté shqiptuar gjobé, bazuar né Ligjin numér Nr.04/L-
161

Ndérsa nga Raporti mjekésor me numér protokolli 35630, i datés 04.09.2017 léshuar nga Qendra
Emergjente Prishting, gjykata ka vértetuar faktin se paditési, pas 18 ditéve nga koha e Iéndimit
né puné, ka kryer kontroll mjekésor pér shkak té 1éndimit té marré né puné.

Pér té pércaktuar natyrén dhe shkallén e Iéndimeve té paditésit, nga léndimi i datés 04.09.2017,
me propozimin e palés paditése, Gjykata ka nxjerré provén me ekspertiza mjekésore, me eksperté
nga Iémi i Ortopedisé, Kirurgjisé Plastike dhe Psikiatrisé, punuar me daté 07.06.2023, nga
ekspertét, Dr. Milazim Haxholli — Ortoped, Dr. Zejné Buja — Kirurg Plastik dhe Dr.Nazmie
Musliu — Psikiatér.

Eksperti i Kirurgjisé Plastike Dr. Zejné Buja dhe eksperti i Ortopedisé Dr. Milazim Haxholli, né
bazé té ekzaminimit t¢ dokumentacionit mjekésor, i cili gjendet né shkresat e 1éndés, dhe pas
ekzaminimit té drejtpérdrejté té paditésit B.S, kané konstatuar se paditési, si pasojé e Iéndimit té
tij né vendin e punés, ka pésuar Iéndime, si: djegie sipérfagésore (gr,l,11a) dhe me sipérfage
trupore deri né 5%, dhe é&shté konstatuar cikatrikse té thjeshta — simplekse, pa pengesa
funksionale, té vlerésuara si Iéndime té lehta trupore. Si pasojé e kétyre léndimeve, paditési ka
pésuar dhimbje dhe até: dhimbje me intensitet té réndé né kohézgjatje prej 1 dite, pér shkak té
djegies sé shuplakave té duarve dhe kércirit té majté. Dhimbje me intensitet t&€ mesém ka pasur
pér 18 dité, kohé pas kohé gjeré né marrjen e terapisé adekuate kundér dhimbjes, e té cilat
ndérlidhen me kohén e nevojshme pér shérimin e djegieve té indit lIékuror té dy shuplakave té
duarve. Lidhurme nevojén pér ndihmén e personit té treté, ekspertét kané konstatuar se ka gené
e nevojshme e né kohézgjatje prej 18 ditésh, e cila i ka mundésuar plotésimin e nevojave
elementare biologjike si: veshmbathja, ushgimi, higjiena personale, kryerja e nevojave té
rregullta fiziologjike, kontrollet sistematike, pasi kéto nevoja nuk ka mundur t’i plotésoj vet si
pasojé e paaftésisé sé pjesshme e shkaktuar nga djegia e duarve. Ushgimi i pérforcuar ka qené i

nevojshém pér 18 dité, ushqgim i pasur me proteina, minerale dhe vitamina, karbohidrate té

nevojshme pér sanimin e indeve té djegura dhe reaksionit post traumatik. Ekspertét kané
konstatuar se pér paditésin nuk ka gené i nevojshém rehabilitimi fizioterapeutik, nuk ka pasur

shémtim trupor dhe nuk ka zvogélim té aktivitetit té pérgjithshém jetésor.

Eksperti i psikiatrisé, Dr. Nazmie Musliu, né bazé té ekzaminimit té dokumentacionit mjekésor
i cili gjendet né shkresat e Iéndés, dhe pas ekzaminimit té drejtpérdrejté té paditésit, ka konstatuar
se paditési B.S, si pasojé e léndimit né puné, ka pérjetuar friké primare dhe sekondare. Friké
primare ka pérjetuar pér disa sekonda, si friké nga kércénimi i drejtpérdrejté pér integritet té tij
fiziké. Friké sekondare té intensitetit té larté ka pérjetuar né kohézgjatje prej 2 ditéve, né formé
té ¢crregullimit té gjumit, éndrra té kéqija, zgjime té shpeshta me rikujtime té ngjarjes traumatike.
Friké té intensitetit t& mesém ka pérjetuar né kohézgjatje prej 1 muaj, e shogéruar me gjendjen e
reagimit akut ndaj stresit, brengés pér ecuriné e mjekimit dhe frikés nga pasojat e djegies,
crregullime té gjumit, nervozé, indisponim, pasiguri. Friké sekondare té intensitetit té ulét ka

pérjetuar 2 muaj.

Gjykata, ekspertizat mjekésore nga 1émi i Ortopedisé, Kirurgjisé Plastike dhe Psikiatrisé, i ka
pranuar né térési si té besueshme, me gé e njéjtat ishin profesionale dhe té argumentuara, po ashtu
e punuar sipas Véllimit té pércaktuar, duke ofruar té dhéna lidhur vértetimin e fakteve vendimtare

né kété ¢céshtje kontestimore.

Pasi gé Gjykata béri vlerésimin e secilés prové vec e veg dhe té gjithave sé bashku, mbéshtetur
né dispozitat nga neni 8 té Ligjit Nr. 03/L-006 pér Procedurén Kontestimore, i plotésuar dhe i
ndryshuar me Ligjin Nr. 04/L-118 (LPK), gjeti se né kété céshtje juridike kontestimore
kérkesépadia e paditésit éshté pjesérisht e bazuar andaj dhe vendosi si né dispozitiv té kétij

aktgjykimi.

Duke u bazuar né faktet e vértetuara, gjykata gjeti se né rastin konkret gjejné zbatim dispozitat
e Ligjit Nr.03/L-212 té Punés (LP), Ligji Nr 04/L-161 pér Siguriné dhe Shéndetin né Puné
(LSSHP) dhe Ligjit NR. 04/L-077 pér marrédhéniet e detyrimeve (LMD), té cilat ligje kané

gené né fugi né kohén e krijimit té raportit juridiko — detyrimor.

Me nenin 42, paragrafi 1, dhe 2, Mbrojtja e pérgjithshme né puné, té LP-sé &shté parcaktuar se”
1. | punésuari ka té drejté né siguriné né puné, mbrojtje té shéndetit dhe né ambientin e
pérshtatshém té punés, né pérputhje me kété ligj dhe Ligjin pér siguri né puné, mbrojtje té
shéndetit t€ punésuarve dhe mbrojtjen e ambientit té punés. Paragrafi 2. Punédhénési éshté i
detyruar té sigurojé kushtet e nevojshme pér mbrojtje né puné, me té cilat sigurohet mbrojtja e

jetés dhe e shéndetit té té punésuarve né pajtim me ligjin.”

Me nenin 60, paragrafi 1, té LP-sé éshté pércaktuar se “punédhénési éshté i obliguar qé né rast
té 1éndimeve dhe sémundjeve profesionale té té punésuarit, t€ marra gjaté kryerjes sé punés,
t’ju ofrojé sigurimin pér kompensimin e¢ shpenzimeve sipas kétij ligji dhe ligjeve tjera té

aplikueshme.”

Me nenin 5 paragrafi 1 t&¢ LSSHP-sé, éshté pércaktuar se “Punédhénési éshté pérgjegjés pér té
krijuar kushtet e punés t€ sigurta dhe té shéndetshme né té gjitha aspektet e punés”, kurse né
nenin 6, paragrafi 1, té po té njéjtit ligj éshté pércaktuar se “Punédhénési i pérgjigjet té
punésuarit pér démet e shkaktuara nga lIéndimi né puné, sémundjet profesionale ose sémundjet

e lidhura me punén, sipas parimit té pérgjegjésisé objektive té sé drejtés sé detyrimeve.”

Neni 21 i LSSHP parashihen detyrimet e té punésuarit paragrafi 1. “Cdo i punésuar ka
pérgjegjési té pérkujdeset pér siguriné dhe shéndetin e vet dhe té personave té tjeré né puné, né

pérputhje me trajnimin dhe udhézimet gé i jané dhéné nga punédhénési.”

Me nenin 136 té LMD-s¢ éshté pércaktuar se “kush i shkakton tjetrit dém ka pér detyré ta
kompensojé, pérvec nése vértetohet se démi éshté shkaktuar pa fajin e tij. Pér démin nga sendet
0se nga veprimtarité, nga té cilat rrjedhé rreziku i shtuar i démit pér rrethin pérgjigjet
pavarésisht nga faji. Pér démin, pavarésisht nga faji mbahet pérgjegjésia edhe né rastet tjera té

parashikuara me ligj.”

Me nenin 137 té LMD-sé éshté pércaktuar se “Démi éshté zvogélimi i pasurisé sé dikujt (dém
I zakonshém) dhe pengimi i rritjes sé saj (fitimi i humbur), si dhe shkaktimi tjetrit i dhembjes

fizike, vuajtjes psikike ose frikés (démi jo material).”

Me dispozitén e nenit 154 t¢ LMD-sé éshté pércaktuar se “démi i shkaktuar lidhur me sendin e
rrezikshém, pérkatésisht me veprimtariné e rrezikshme konsiderohet se rrjedh nga ky send,
pérkatésisht nga kjo veprimtari, pérve¢ nése provohet se ato nuk kané qené shkak i démit.”,
ndérsa me dispozitén e nenit 155 t&€ ligjit t€ nj&jté€ €shté€ percaktuar se “pér démin nga sendi 1
rrezikshém pérgjigjet zotéruesi i saj, kurse pér démin nga veprimtaria e rrezikshme pérgjigjet

personi g€ merret me t&.”

Me nenin 176, paragrafi 1, t¢ LMD-sg, &shté pércaktuar se “I démtuari i cili ka kontribuar q&
démi té krijohet ose té jeté mé i madh se sa pérndryshe do té ishte, ka té drejté vetém né

shpérblimin pérpjesétimisht té pakésuar.”

Gjykata, bazuar né dispozitat ligjore té lartcekura dhe gjendjen faktike té vértetuar si mé larté,

gjykata erdhi né pérfundim se kérkesépadia e paditésit éshté pjesérisht e bazuar, andaj dhe

vendosi si né dispozitiv té kétij aktgjykimi. Kjo sepse nga pohimet e paléve ndérgjyqése,
provave té administruara, éshté provuar fakti se me daté 04.09.2017, né objektet e té paditurés,
pérkatésisht né hapésirat ku ka gené i angazhuar i punésuari, tani paditési, B.S, né pompen e
derivateve Petrol Company, né Bresje, Fushé Kosové, deri sa ishte duke punuar né vendin e tij
té punés, ka ndodhur aksident né puné dhe né té njéjtin ka pésuar Iéndme trupore kétu paditési,
Bardhi Osmani. Aksidenti né puné, bazuar né konstatimet e ekspertit nga mbrojtja dhe siguria
né puné, jané si shkak i Iéshimeve té punédhénésit dhe punémarrésit, me dominim té léshimeve
té punédhénésit, i cili nuk ka béré vlerésimin e rrezikshmérisé sé vendeve té punés, nuk ka
trajnuar punétorin nga lemia e Sigurisé dhe mbrojtjes né puné, nuk ka pajisur punétoritn me
PPM adekuate, qé né kété rast dorézat kané gené té réndésishme, nuk ka dérguar punétorin né
kontrollim mjekésor para angazhimit né puné pér té marrur mendimin e mjekéve se i njéjti a i
plotéson kushtet shendetsore, fizike dhe psiqiks per t'u angazhuar né punét konkrete, nuk ka
paragitur déshmi se pajisja shpérndarése ka gené né rregull né kohén e aksidentit. Ndérsa léshim
I punémarrésit ka gené se nuk ka pasur vémendjen dhe koncentrimin e duhur gjaté kryerjes sé
veprimit, sepse nése pishtoli ka dalur prej grykés sé rezervoarit si pasojé e mosfunksionimit té
nofullave gé e sigurojné géndrimin e pishtolit né grykén e rezervoarit té& automjetit gjaté
mbushjes, ai e ka mbajtur me doré té shtypur pishtolin. Né momentin gé pishtoli éshté nxjerrur
ose ka dalur prej grykés, doréza qé e hap ventilin e rrjedhjes sé gazit éshté dashté t& mos mbahet
e shtypur dhe té mos kthehet, ose mos té lejohet té kthehet, gryka e pishtolit kah trupi i punétorit.
Rasti tregon se punétori e ka humbur koncentrimin dhe nuk ka mundur t'i kontrolloi veprimet e

veta.

Mbi bazén e té lartcekurave, gjykata vleréson se né rastin konkret kemi té béjmé me pérgjegjési
té ndaré, sipas kontributit té pjesémarrésve né shkaktimin e démit, dhe ka vendosur gé
pérgjegjésia té jeté 80% pér té paditurén “Petrol Company” Sh.P.K., ndérsa 20% pér paditésin,
kjo bazuar né nenin 173 dhe 176 t€ LMD-sé&, lidhur me nenin 60 té LP-sé. Ndajra e pérgjegjésisé
éshté béré duke vlerésuar léshimet e té dy paléve né shkaktimin e aksidentit né puné, té listuara

si né ekspertizén nga Mbrojtja dhe Siguria né Puné.

Gjykata, gjen se pér Iéndimet e punétorit né puné, démtuesi — né kété rast e paditura, pérgjigjet
sipas pérgjegjésisé objektive, té paraparé me Nenin 136 paragrafi 3 t¢ LMD-sé, pavarésisht
fajit, ndérsa paditési, si kontribuues né shkaktimin e démit, bazuar né nenin 176 té LMD-sé, ka
té drejté né kompensimin e pjesés sé démit né pérpjesétimisht me kontributin e tij né shkaktimin

e incidentit dhe démit.

Gjykata, né kété proceduré, ka provuar faktin se e paditura nuk ka pérmbushur obligimet nga
neni 42, paragrafi 2, i LP-sé, ku éshté pércaktuar se “Punédhénési éshté i detyruar té sigurojé
kushtet e nevojshme pér mbrojtje né puné, me té cilat sigurohet mbrojtja e jetés dhe e shéndetit
té té punésuarve né pajtim me ligjin.” E paditura, nuk ka arritur t€ provojé me asnjé prové
materiale (sipas Nenit 319.1 dhe 322.3 té LPK-s&), se ka ndérmarré trajnime nga Iémia e
sigurisé né puné (Neni 6 par.1 dhe Neni 20 té LSSHP) apo se ka béré kontrollimin mjekésor té
punétorit pér té vértetuar nése gjendja shéndetésore e tij (qofté fizike apo psikike) pér té
pérmbushur detyrat e vendit té tij té punés, punétor pompe té derivateve, (Neni 13 par 1.6
LSSHP). Rrjedhimisht, Gjykata vlerésoi se e paditura nuk ka respektuar obligimet ligjore té
parapara me Ligjin pér Siguriné dhe Shéndetin né Puné, té vlerésuara si mé larté.

Pretendimi i pérfagésues sé té paditurés se aksidenti né rastin konkret ka ardhur pa fajin e té sé
paditurés, respektivisht nga léshimet e paditésit, gjykata e vleréson si té pabazuar, sepse me
asnjé prové nuk u vértetua se deri té aksidenti ka ardhur nga lIéshimet ekskluzive té paditésit,
por se i njéjti vetém i ka kontribuar shkaktimit té aksidentit. S& kéndejmi, e paditura né cilésiné
e punédhénésit, ka pér obligim gé té kompensojé punétorin — kétu paditésin sipas pérgjegjésisé
objektive, mbi bazén e dispozitave t& Nenit 60 té Ligjit té Punés dhe Nenit 6 par 3 té Ligjit pér
Siguriné dhe Shéndetin né Puné

Gjykata, mbi bazén e gjendjes faktike té provuar si mé larté dhe dispozitave ligjore té
sipércituara, pas vlerésimit té té gjitha kriteret dhe masat pér caktimin e lartésisé sé shpérblimit
té démit jomaterial, posacérisht duke marr parasysh natyrén dhe shkallén e démtimeve trupore
té shkaktuara paditésit, vlerésimit té ekspertizave mjekésore, dhe kontributin e paditésit mbi
shkaktimin e démit, miratoj pjesérisht si té bazuar kérkesépadiné e paditésit, né vlerén e
shpérblimit t€ démit si né piken Il té dispozitivit té kétij aktgjykimi. Shumat e gjykuara
paragesin démshpérblim prej 80% té démit té pésuar nga paditési né aksidentin né puné, té datés
04.09.2017.

Gjykata, n€ emér t€ dhimbjeve fizike, aprovoi kérkesépadiné e paditésit né shumé prej 960.00€,
né vleré té 80% té démit té pésuar nga léndimi né puné, si shpérblim i drejté dhe gé i shérben
géllimit té shpérblimit, sepse me provén e nxjerré né kété céshtje juridike — ekspertiza
mjekésore nga l1émi i Kirurgjisé Plastike dhe Ortopedisé éshté provuar se paditési, Si pasojé e
Iéndimit té datés 04.09.2017, kishte pésuar léndime té lehta trupore, e gé ishin: djegie
sipérfagésore (gr,1,11a) dhe me sipérfage trupore deri né 5%, dhe éshté konstatuar cikatrikse té
thjeshta — simplekse, pa pengesa funksionale, té vlerésuara si Iéndime té lehta trupore. Si shkak

9(12)



2019:201250

Numri i léndés: 2019:201249
Daté: 14.09.2023
Numri i dokumentit: 04681349

i kétyre l1éndimeve, paditési kishte pérjetuar dhimbje fizik me intensitet té réndé né kohézgjatje

prej 1 dité, dhimbje fizike me intensitet t€ mesém prej 18 ditéve.

Né emér té kompensimit lidhur me friké, gjykata ka caktuar shpérblimin né shumé prej 672.00€,
né vleré prej 80% té démit té pésuar, si shpérblim i drejté dhe qé i shérben géllimit té shpérblimit
sepse me provén e nxjerré né kété céshtje juridike — ekspertiza nga Iémi i psikiatrisé éshté
provuar se paditési, si pasojé e léndimit té datés 04.09.2017, ka pérjetuar friké primare dhe
sekondare. Friké primare ka pérjetuar pér disa sekonda, friké sekondare té intensitetit té larté
ka pérjetuar né kohézgjatje prej 2 ditéve, Friké sekondare té intensitetit t&é mesém ka pérjetuar

né kohézgjatje prej 1 muaj dhe friké sekondare té intensitetit té ulét né kohézgjatje prej 2 muaj.

Gjykata, vleréson se shumat e kompensimit pér démin jomaterial, té aprovuara si né dispozitiv
té kétij aktgjykimi jané adekuate, duke marr parasysh démin gé i éshté shkaktuar paditésit dhe
se lartésia e shumés s€ t€ hollave né€ emér t€ démshpérblimit, do t’i mundésoj paditésit si
satisfaksion g€ t€ jet€ né gjendje q€ deri n€ njé masé, t’1 kompensoj t€ mirat jo materiale nga té
cilat éshté privuar, si dhe duke pasur parasysh té gjitha rrethanat e Iéndimeve té pésuara,
intensitetin e dhimbjeve dhe té frikés, kohézgjatjen e tyre, kohén e nevojshme té shérimit dhe
shkallén e shémtimit trupor. Me rastin e vendosjes pér kérkesén mbi shpérblimin e démit
jomaterial, si dhe né lidhje me shumén kompensimit té kétij démi, mes tjerash gjykata ka pasur
parasysh réndésiné e shkeljes sé té mirés, géllimit té cili i shérben ky kompensim, sic
pércaktohet me nenin 183 té Ligjit Nr.04/L-077 pér marrédhéniet e detyrimeve, si dhe
Udhézuesin e Gjykatés Supreme té Kosovés pér caktimi e kritereve orientuese dhe lartésiné e

shpérblimit té drejté té démit jomaterial.

Gjykata, né emér té démit material pér ushqgim té pérforcuar, ndihmé e kujdes té huaj, ka
aprovuar shumat si né pikén 11 té dispozitivit té kétij aktgjykimi, duke u bazuar né nenin 179,
paragrafi 1 té Nr.04/L-077 pér marrédhéniet e detyrimeve, ku éshté pércaktuar se “kush i
shkakton tjetrit 1éndim trupor ose ia démton shéndetin ka pér detyré té shpérblejé shpenzimet
rreth mjekimit dhe shpenzimet tjera té nevojshme lidhur me keté, si dhe fitimin e humbur pér
shkak té paaftésisé pér puné gjaté kohés s€¢ mjekimit.” N& kéteé rast paditésit 1 takon e drejta né
kompensim té kétij lloji t& démit material, pér ushgim té pérforcuar dhe kujdesin e huaj,
pérkundér faktit se paditési pér kéto kategori té démit nuk kané prezantuar prova konkrete
materiale. Gjykata, vleréson se paditésit i takon ky kompensim, duke u bazuar edhe né praktikén
e gjertanishme gjyqgésore, ku éshté konstatuar se né shumicén dérmuese té rasteve, palét e kané
té pamundur apo shumé té véshtiré té sigurojné déshmi pér kété lloj kompensimi, pasi gé

kryesisht kujdesin ndaj té démtuarve e béjné familjarét e tyre dhe ushqgimi i pérforcuar, i cili

pérfshiné ushqgim shtesé té ushqimit té zakonshém, éshté véshtiré té argumentohet me prova

konkrete.

Gjykata, né emér té ushgimit té pérforcuar, ka caktuar kompensimin né shumén prej 100.80€,
si shpérblim i drejté dhe qgé i shérben géllimit té shpérblimit sepse nga ekspertiza mjekésore
éshté provuar fakti se paditési, si pasojé e Iéndimit té datés 04.09.2017, ka pasur nevojé pér

ushgim té pérforcuar, né kohézgjatje prej 18 ditéve.

Né emér té kujdesit dne ndihmés sé huaj nga personi i treté, gjykata ka caktuar kompensimin
né€ shumén prej 100.80€, si shpérblim i drejté dhe qé i shérben géllimit t€ shpérblimit, nga se
nga ekspertiza mjekésore éshté provuar fakti se paditési, ka pasur nevojé pér ndihmé dhe kujdes
nga personi i treté né kuptim té aktivitetit té pérgjithshém jetésor si né pérgatitjen dhe ofrimin
e ushgimit, mbajtjes sé higjienés dhe veshmbathjes, né kohézgjatje prej 18 ditéve.

Gjykata, ka vendosur si né pikén IV té dispozitivit té kétij aktgjykimi, pér refuzimin e
kérkesépadisé sé paditésit gé ndérlidhet me démin jomaterial, pasi gé vlerésoj se kompensimi
pértej shumés sé gjykuar nuk do té ishte né harmoni me té& mirén e shkelur dhe me géllimin ge
kompensimi té ishte i drejté.

Gjykata i ka vlerésuar si té pa bazuar pretendimet e té paditurés se deri tek 1éndimi né puné i
paditésit ka ardhur me fajin e tij, pasi gé nga provat e administruara né kété proceduré
kontestimore, si Ekspertiza nga Iémi Mbrojtja dhe Siguria né Puné, éshté vértetuar fakti se deri
tek aksidenti né puné ka ardhur me I&shime dominuese té té paditurés, gé do té thoté se e paditura
mban pérgjegjési primare né shkaktimin e aksidentit né puné, ndérsa paditési mban pérgjegjési
sekondare.

Gjykata, nuk ka aprovuar propozimin e pérfagésuesit té palés paditése pér marrjen e provés me
ekspertizé té re, nga I1émi Mbrojtja dhe Siguria né Puné, pasi gé né vlerésimin e gjykatés
ekspertiza e punuar me daté 02.11.2022, nga eksperti Azem Kycyku, dhe sqarimet e dhéna prej
tij né seancé gjygésore té datés 30.03.2023, kané gené profesionale, duke evidentuar sakté
rrjedhjen e aksidentit né puné, shkakun e l1éndimit té punétorit, 1éshimet e paléve dhe kontributin
e tyre né shkaktimin e aksidentit né puné.

Gjykata, nuk ka administruar si prova né kété proceduré kontestimore deklaratat e pretenduara
si té dhéna nga Faruk Ibrahimi dhe Ramadan Shabani, bazuar né nenin 428, paragrafi 2 té LPK-
sé, por edhe pér faktin se pérpiluesit pretenduar té tyre kané mundur té propozohen gé té

dégjohen si déshmitar né kété céshtje juridike.

Duke gené se pas administrimit té té gjitha provave, gjykata ka aprovuar pjesérisht
kérkesépading, po ashtu ka vértetuar se té paditésit i takon edhe kamatévonesa, e pércaktuar me
nenin 382 té Ligjit Nr.04/L-077 pér marrédhéniet e detyrimeve, sipas té cilit debitori qé vonon
né pérmbushjen e detyrimit né té holla debiton, pérpos borxhi kryesor, edhe kamatén. Lartésia
e kamatévonesés éshté teté pérgind (8 %) né vit, pérvec nése parashihet ndryshe me ligj té
vecanté. Kamata, pér démin material fillon té rrjedh nga data e marrjes sé kétij aktgjykimi,

bazuar né kérkesén e paditésit, e gjeré né pérmbushjen e ploté té detyrimit.

Vendimin g€ pala e paditur t’1 bart€ shpenzimet e procedurés gjykata e ka mbéshtetur né
dispozitat ligjore té neneve 449 dhe 452 té Ligjit Nr.03/L-006 pér procedurén kontestimore dhe
Tarifés sé OAK-sg, sipas sé cilés paditésit i pranohen shpenzimet né shumé té pérgjithshme prej
1,149.00€ (njémijé e njéqind e dyzet e nénté euro). Shpenzimet e procedurés té njohura paditésit
jané: 104.00€ pér pérpilim t€ padis€, 405.00€ pér pérfagésim e paditésit nga avokati né tri
seanca gjyqésore t€ mbajtura (3 seanca nga 135.00€ ), 150.00€ pér marrjen e provés me
ekspertiz€ nga 1émi Mbrojtja dhe Siguria né Puné, 450.00€ pér marrjen e prové me ekspertiza
mjekésore, 40.00€ pér taksé gjygésore pér padi. Shpenzimet e procedurés té njohura né kété
céshtje juridike pér pérpilim té padisé dhe pér pérfagésim té paditésit né seancat gjygésore nga
avokati, jané pérllogaritur bazuar né tariforin 6 dhe 7 té Rregullores pér Tarifat e Avokatéve,
pér vlerat e kontestit deri né 10,000.00€ si dhe nenin 452, paragrafi 5 t& Ligjit Nr.03/L-006 pér

procedurén kontestimore.

Duke u bazuar né té dhénat e lartcekura, gjykata ka vendosur si né dispozitiv té kétij aktgjykimi.

GJYKATA THEMELORE NE PRISHTINE
Departamenti i Pérgjithshém — Divizioni Civil
C.nr.2819/17, me daté 17.08.2023

Gjyqtari
Nexhat Qallapeku

KESHILLE JURIDIKE: Kundér  kétij
aktgjykimi palét kané té drejté ankese né afat
prej 15 ditéve nga dita e pranimit té tij, Gjykatés
sé Apelit, pérmes késaj Gjykate.

